
ஶங்க²சக்ரத⁴ரம் தே³வம் க⁴டிகாசலவாஸிநம் ।
யோகா³ரூட⁴ம் ஹ்யாஞ்ஜநேயம் வாயுபுத்ரம் நமாம்யஹம் ॥ 1॥
ப⁴க்தாபீ⁴ஷ்டப்ரதா³தாரம் சதுர்பா³ஹுவிராஜிதம் ।
தி³வாகரத்³யுதிநிப⁴ம் வந்தே³ऽஹம் பவநாத்மஜம் ॥ 2॥
கௌபீநமேக²லாஸூத்ரம் ஸ்வர்ணகுண்ட³லமண்டி³தம் ।
லங்கி⁴தாப்³தி⁴ம் ராமதூ³தம் நமாமி ஸததம் ஹரிம் ॥ 3॥
தை³த்யாநாம் நாஶநார்தா²ய மஹாகாயத⁴ரம் விபு⁴ம் ।
க³தா³த⁴ரகரோ யஸ்தம் வந்தே³ऽஹம் மாருதாத்மஜம் ॥ 4॥
ந்ரு’ஸிம்ஹாபி⁴முகோ² பூ⁴த்வா பர்வதாக்³ரே ச ஸம்ஸ்தி²தம் ।
வாஞ்ச²ந்தம் ப்³ரஹ்மபத³வீம் நமாமி கபிநாயகம் ॥ 5॥
பா³லாதி³த்யவபுஷ்கம் ச ஸாக³ரோத்தாரகாரகம் ।
ஸமீரவேக³ம் தே³வேஶம் வந்தே³ஹ்யமிதவிக்ரமம் ॥ 6॥
பத்³மராகா³ருணமணிஶோபி⁴தம் காமரூபிணம் ।
பாரிஜாததருஸ்த²ம் ச வந்தே³ऽஹம் வநசாரிணம் ॥ 7॥
ராமதூ³த நமஸ்துப்⁴யம் பாத³பத்³மார்சநம் ஸதா³ ।
தே³ஹி மே வாஞ்சி²தப²லம் புத்ரபௌத்ரப்ரவர்த⁴நம் ॥ 8॥
இத³ம் ஸ்தோத்ரம் படே²ந்நித்யம் ப்ராத:காலே த்³விஜோத்தம: ।
தஸ்யாபீ⁴ஷ்டம் த³தா³த்யாஶு ராமப⁴க்தோ மஹாப³ல:॥ 9॥

